
 æterna glo – ri -æ 



Ps. 109

Dixit Dóminus Dómino  meo:* sede  a 
dextris meis: 

Donec ponam inimícos tuos,* 
scabéllum pedum tuórum.

Virgam virtútis tuæ emíttet Dóminus 
ex Sion:* domináre in médio 
inimicórum tuórum.

Tecum princípium in die virtútis tuæ in
splendóribus sanctórum:* ex útero ante
lucíferum génui te.

Iurávit Dóminus, et non pænitébit 
eum:* Tu es sacérdos in ætérnum 
secúndum órdinem Melchísedech.

Dóminus a dextris tuis,* confrégit in 
die iræ suæ reges.

Iudicábit in natiónibus implébit 
ruínas:* conquassábit cápita in terra 
multórum.

De torrénte in via bibet:* proptérea 
exaltábit caput.

Glória Patri.

Ps. 112

Laudáte púeri Dóminum:* Laudáte 
nomen Dómini.

Sit nomen Dómini benedíctum,* ex 
hoc nunc, et usque in sæculum.

A solis ortu usque ad occásum,* 



laudábile nomen Dómini.

Excélsus super omnes gentes 
Dóminus,* et super cælos glória 
eius.

Quis sicut Dóminus Deus noster, qui
in altis hábitat,* et humília réspicit 
in cælo et in terra?

Súscitans a terra ínopem,* et de 
stércore érigens páuperem:

Ut cóllocet eum cum princípibus,* 
cum princípibus pópuli sui.

Qui habitáre facit stérilem in domo,*
matrem filiórum lætantem.

Glória Patri.

Ps. 121

Lætátus sum in  his  quæ  dicta sunt 
mihi:*  In  domum  Dómini íbimus.

Stantes erant pedes nostri* in átriis 
tuis, Ierúsalem.

Ierúsalem, quæ ædificátur ut 
cívitas:* cuius participátio eius in 
idípsum.

Illuc enim ascenderunt tribus, tribus 
Dómini: * testimónium Israel ad 
confiténdum nómini Dómini.

Quia illic sedérunt sedes in iudício,*
sedes super domum David.

Rogáte quæ ad pacem sunt 
Ierúsalem:* et abundántia 
diligéntibus te.

Fiat pax in virtúte tua:* et 
abundántia in túrribus tuis.

Propter fratres meos et próximos 
meos* loquébar pacem de te:

Propter domum Dómini Dei nostri * 
quæsívi bona tibi.

Glória Patri.

Ps. 126

Nisi Dóminus  ædificáverit  
domum,* in vanum  laboravérunt 
qui ædíficant eam.

 Nisi Dóminus custodiérit 
civitátem,* frustra vígilat qui 
custódit eam.

Vanum est vobis ante lucem súrgere:
* súrgite postquam sedéritis, qui 
manducátis panem dolóris.

Cum déderit diléctis suis somnum: *
ecce heréditas Dómini fílii: merces, 
fructus ventris.

Sicut sagítte in manu poténtis:* ita 
fílii excussórum.

Beátus vir qui implévit desidérium 
suum ex ipsis: * non confundétur 
cum loquétur inimícis

Ps. 147

Laudá Ierúsalem  Dóminum:* lauda 
Deum tuum Sion.

 Quóniam confortávit seras portárum
tuárum:* benedíxit fíliis tuis in te.

Qui pósuit fines tuos pacem:* et 



ádipe fruménti sátiat te.

Qui emíttit elóquium suum terræ:* 
velóciter currit sermo eius.

Qui dat nivem sicut lanam:* 
nébulam sicut cínerem spargit.

Mittit crystállum suam sicut 
buccéllas: * ante fáciem frígoris eius
quis sustinébit.

Emíttet verbum suum, et liquefáciet 
ea:* flabit spíritus eius et fluent 
aquæ.

Qui annúntiat verbum suum Iacob: *
iustítias et iudícia sua Israel.

Non fecit táliter omni natióni:* et 
iudícia sua non manifestávit eis.

Glória Patri.

Capitulum   Hebr. 1

Multifáriam multísque  modis olim 
Deus  loquens  pátribus in prophétis: 
novíssime diébus istis locútus est nobis 
in Fílio, quem constítuit herédem 
universórum, per quem fecit et sæcula. 
Deo Gratias.

Czytanie   Hebr. 1,2-3

Rozmaicie i wielą  sposobów 
mówiwszy dawno  Bóg ojcom przez 
proroki: Naostatek tych dni mówił do 
nas przez Syna, którego postanowił 
dziedzicem wszystkiego, przez którego 
uczynił i wieki.



 

2. Non ex viríli sémine,

Sed mýstico spirámine

Verbum Dei factum caro

Fructúsque ventris flóruit.

3. Alvus tuméscit Vírginis,

Claustra pudóris pérmanent,

Vexílla virtútum micant,

Versátur in templo Deus.

4. Procédens de thálamo suo,

Pudóris aula régia,

Géminæ gigas substántiæ,

Alacris ut currat viam.

5. Egréssus eius a Patre,

Regréssus eius ad Patrem:

Excúrsus usque ad ínferos,

Recúrsus ad sedem Dei.

6. Æquális ætérno Patri,

Carnis trophæo accíngere:

Infírma nostri córporis

Virtúte firmans pérpeti.

7. Præsépe iam fulget tuum,

Luménque nox spirat novum,

Quod nulla nox intérpolet,

Fidéque iugi lúceat.

8. Glória tibi, Dómine,

Qui natus es de Vírgine,

Cum Patre et Sancto Spíritu,

In sempitérna sæcula. Amen.

Versiculus

℣:  Tamquam sponsus.

℟:  Dóminus procédens de thálamo suo.



Canticum B. Mariæ Virginis
Luc. 1, 46-55

Magníficat * ánima mea Dóminum.

Et exultávit spíritus meus * in Deo 
salutári meo.

Quia respéxit humilitátem ancíllæ 
suæ : * ecce enim ex hoc beátam me 
dicent omnes generatiónes.

Quia fecit mihi magna qui potens est: *
et sanctum nomen eius.

Et misericórdia eius a progénie in 
progénies * timéntibus eum.

Fecit poténtiam in bráchio suo: * 
dispérsit supérbos mente cordis sui.

Depósuit poténtes de sede, * et 
exaltávit húmiles.

Esuriéntes implévit bonis: * et dívites 
dimísit inánes.

Suscépit Israel, púerum suum, * 
recordátus misericórdiæ suæ .

Sicut locútus est ad patres nostros, * 
Abraham, et sémini eius in sæcula.

Glória Patri, et Filio, * et Spiritu i 
sancto

Sicut erat in principio, et nunc, et 
semper, * et in sǽcula sæculorum. 
Amen



Oratio

Deus, qui  salútis  ætérnæ, beátæ  
Maríæ  virginitáte  fecúnda, humáno 
géneri præmia præstitísti: tríbue, 
quæsúmus, ut ipsam pro nobis 
intercédere sentiámus, per quam 

merúimus auctórem vitæ suscípere: 
Dóminum nostrum Iesum Christum 
Fílium tuum, qui tecum vivit et regnat 
in unitáte Spíritus Sancti, per ómnia 
sæcula sæculórum. 

Amen



******************************************************************************



℣. Dignáre me laudáre te, Virgo sacráta.

℟. Da mihi virtútem contra hostes tuos. 

℣:. Orémus.

Oratio

Concéde nos fámoulos tuos, quæsumus, Dómine Deus, perpétua mentis et 
córporis salúte gaudére: et gloriósa beátæ Mariæ semper Virginis intercessióne 
a præsénti liberáre tristítia, et ætérna pérfrui lætítia. Per Xpistum Dóminum 
nostrum.

℟. Amen

